
Ақмола облысы әкімдігінің 

2021 жылғы  5 қантардағы

№  А-1/2  қаулысымен

бекітілген 

«Ақмола облысы білім басқармасының Степногорск қаласы бойынша білім бөлімінің жанындағы Степногорск қаласының 
балалар-жасөспірімдер шығармашылық орталығы» мемлекеттік коммуналдық қазыналық кәсіпорынның

ЖАРҒЫСЫ
1. Жалпы ережелер


1. «Ақмола облысы білім басқармасының Степногорск қаласы бойынша білім бөлімінің жанындағы Степногорск қаласының балалар-жасөспірімдер шығармашылық орталығы» мемлекеттік коммуналдық қазыналық кәсіпорын (бұдан әрі – кәсіпорын) жедел басқару құқығындағы мемлекеттік кәсіпорынның ұйымдастырушылық-құқықтық үлгідегі заңды тұлға болып табылады. 


2. Кәсіпорынның құрылтайшысы Ақмола облысының әкімдігі болып табылады.


3. «Ақмола облысы білім басқармасының Степногорск қаласы бойынша білім бөлімі» мемлекеттік мекемесі Кәсіпорынды басқаруды жүзеге асыратын орган (бұдан әрі - тиісті саланың уәкілетті органы) болып табылады.


4. Кәсіпорынның атауы: «Ақмола облысы білім басқармасының Степногорск қаласы бойынша білім бөлімінің жанындағы Степногорск қаласының балалар-жасөспірімдер шығармашылық орталығы» мемлекеттік коммуналды қазынашылық кәсіпорны.


5. Кәсіпорынның орналасқан жері: 021500 индексі, Қазақстан Республикасы, Ақмола облысы, Степногорск қаласы, 7-ші шағын аудан,                № 56 ғимарат. 

    
2. Кәсіпорынның заңдық мәртебесі

6. Кәсіпорын Қазақстан Республикасының заңнамасына сәйкес дербес теңгерімі, банкте шоттары, Қазақстан Республикасының Мемлекеттік Елтаңбасы бейнеленген және кәсіпорынның атауы жазылған бланкілері мен мөрі болады.

7. Қазақстан Республикасының заңдарында көзделген жағдайларды қоспағанда, Кәсіпорын заңды тұлғаларды құра алмайды, сондай-ақ басқа заңды тұлғаның құрылтайшысы (қатысушысы) бола алмайды. 

8. Кәсіпорын Қазақстан Республикасының заңнамасына сәйкес бөлімшелер мен өкілдіктерді құра алады.  

9. Кәсіпорынмен жасалған азаматтық-құқықтық және Қазақстан Республикасының заңнамалық актілеріне сәйкес міндетті мемлекеттік немесе басқа тіркеуге жататын мәмілелері, егер Қазақстан Республикасының басқа заңнамалық актілерімен қарастырылмаса, тіркелгеннен кейін жасалған деп есептеледі 
3. Мемлекеттік мекеме қызметінің мәні мен мақсаттары
10. Кәсіпорынның қызметінің мәні балалар үшін қосымша білімнің оқу жоспарларын және білім оқу бағдарламаларын жүзеге асыру болып табылады.

11. Кәсіпорынның қызметінің мақсаты балалар мен жасөспірімдердің зияткерлік дамуын, қызығушылығын, бейімділіктерін және дарындылығын қанағаттандыру үшін оңтайлы жағдайлар құру, олардың бос уақытын, демалысын, ойын-сауығын, кәсіби өзін-өзі анықтауын, концерттік және мәдени-бұқаралық қызметін ұйымдастыру болып табылады.   

12. Кәсіпорынның міндеттері болып табылады: 
1) тәрбиеленушілердің өмірі мен денсаулығын сақтау;
2) тәрбиеленушілердің, соның ішінде ерекше білім қажеттіліктерімен және жеке мүмкіншіліктерімен тәрбиеленушілер үшін физикалық, зияткерлік және жеке дамуын қамтамасыз ететін оңтайлы шарттарды құру;
3) тәрбиеленушінің толыққанды дамуын қамтамасыз ету үшін баланың ата-аналарымен/заңды өкілдерімен өзара әрекеттесу;  
4) тәрбиеленушілерді тәрбиелеу, оқыту, дамыту және денсаулығын сақтау сұрақтары бойынша баланың ата-аналарына/заңды өкілдеріне консультативтік және әдістемелік көмек көрсету. 
13. Кәсіпорынның қызметі мектептен тыс салада білім қызметін жүргізу құқығы лицензияға, осы Жарғыға, Санитарлы ережелерге сәйкес жүзеге асырылады. 
14.  Кәсіпорын балалар ата-аналарының /заңды өкілдерінің мүдделерін ескере отырып, ерекше білім беру қажеттіліктері бар оқушыларды тәрбиелеу мен оқытуды қамтамасыз етеді. Оқу үрдісіне инклюзивті тәжірибені қосатын мазмұндағы білім беру бағдарламаларын іске асыру жүзеге асырылады.
15. Бірлестіктер/топтар тұрақты немесе ауысымды құраммен бір жастағылар немесе әртүрлі жастағылар қағидаты бойынша жиынтықталады. Бірлестіктерді қызығушылықтар бойынша қалыптастыруы балалардың ерікті таңдауында негізделген. Әр бала бірнеше бірлестіктерде оқуға, оларды ауыстыруға құқықты.     

Кәсіпорын топтарының толықтырылуы Қазақстан Республикасының қолданыстағы заңнамасымен бекітілген балаларға арналған қосымша білім беру ұйымдарының қызметтік түрле үлгілік қағидаларына сәйкес жүзеге асырылады.
16. Кәсіпорын оқу жылына бекітілген кесте бойынша алты күндік жұмыс аптасы режимінде жұмыс істейді.
17. Кәсіпорын өзінің қызметін келесі кезеңдер бойынша ұйымдастырады:
1) 1 қыркүйектен 14 қыркүйекке дейін бірлестіктердің жинақтауы жүргізіледі;
2) 15 қыркүйегінен 25 мамырына дейін – оқу жылы (мемлекеттік басқарудың ұйымымен бекітілген балалар үшін қосымша білімнің білім оқу бағдарламасын меңгерудің кезеңі); 
3) 1 маусымынан 31 тамызына дейін - жазғы жұмыспен қамтуды, бос уақытты және балаларды сауықтыруды ұйымдастыру;  
4) білім беру оқу бағдарламасы бойынша оқудан өткен балаларға арналған қосымша білім беру ұйымынан шығару жыл сайын 1 тамызға дейін жүзеге асырылады;
5) оқыту жылының бір тобынан басқа топқа аударуы ағымдағы жылдың 1 тамызынан 31 тамызына дейін жүзеге асырылады;
6) күзгі, қысқы және көктемгі каникул кезеңінде балаларға арналған қосымша білім беру ұйымдарының тәрбиеленушілерін оқыту балаларға арналған қосымша білім берудің оқу жоспарлары мен білім беретін оқу бағдарламалары негізінде жүзеге асырылады,
18. Кәсіпорын үштен алты (жеті) жасқа дейінгі балалар үшін мектепке дейінгі жастағы тәрбиеленушілер тобының болуын қарастырады.

19. Кәсіпорында тәрбиеленушінің орны келесі жағдайларда сақталады:
1) денсаулық сақтау, білім ұйымдарында және басқа ұйымдарда тәрбиеленушінің ауруы, емделуі, сауығуы, түзелуі және оңалтуы кезінде; (көрсеткіш, қорытынды бойынша анықтаманы ұсынған кезде);  
2) жылына екі айға дейінгі мерзіммен тәрбиеленушінің демалысына немесе сауықтыруға тәрбиеленушінің ата-анасының/заңды өкілінің бірінің жазбаша өтінімі ұсынылғанда;  
3) елді мекенде енгізілген төтенше жағдай кезінде (әлеуметтік, табиғи, техногендік сипаттағы төтенше жағдайлардың). 

20. Білім алушылар мен тәрбиеленушілер кұқылы:

1) Қазақстан Республикасының қолданыстағы заңнамасымен бекітілген балаларға арналған қосымша білім беру ұйымдарының түрлері қызметтік түрлерінің  үлгілік қағидаларымен сәйкес сапалы білім алуға;

2) өзінің пікірі мен сенімін еркін білдіруге;

3) өзінің адамдық қадір-қасиетінің құрметтелуіне;

4) оқудағы, ғылыми және шығармашылық қызметтегі табыстары үшін көтермеленуге және сыйақы алуға.
Кәсіпорыннан тәрбиеленушілердің шығуы келесі жағдайларда жүзеге асырылады: 
1) қосымша білім ұйымының және тәрбиеленушінің ата-анасының/заңды өкілінің арасында келісім шарттың талаптары бұзылғанда;
2) орынды себепсіз және әкімшілікті ескертусіз бір айдан астам тәрбиеленушімен сабақтар өткізілген кезде; 
3) дәрігерлік консультациялық комиссияның анықтамасының негізінде оның болуына кедергі жасайтын медициналық қарсы көрсеткіштер болғанда.  

21. Кәсіпорын мен баланың ата-анасы/заңды өкілдері арасындағы өзара қарым-қатынастар қосымша білім ұйымына баланы қабылдаған кезде жасалатын келісім шартпен реттеледі.

1. Кәмелетке толмаған балалардың ата-аналары мен өзге де заңды өкілдерінің:

1) баланың тілегін, жеке бейімділігі мен ерекшеліктерін ескере отырып білім беру ұйымын таңдауға;

2) ата-аналар комитеттері арқылы білім беру ұйымдарын басқару органдарының жұмысына қатысуға;

3) білім беру ұйымдарынан өз балаларының үлгеріміне, мінез-құлқына және оқу жағдайларына қатысты ақпарат алуға;

4) өз балаларын оқыту мен тәрбиелеу проблемалары жөнінде психологиялық-медициналық-педагогикалық консультациялардан консультациялық көмек алуға;

5) балаларының шарттық негізде қосымша қызмет көрсетулер алуына құқығы бар.

22. Ата-аналар мен өзге де заңды өкілдер:

1) балаларға өмірі мен оқуы үшін салауатты және қауіпсіз жағдайлар жасауға, олардың ой-өрісі мен дене күшін дамытуды, имандылық тұрғысынан қалыптасуын қамтамасыз етуге;

2) балаларды одан әрі жалпы білім беретін мектепке беруді айқындай отырып, мектеп алды даярлығын қамтамасыз етуге;

3) білім беру ұйымының жарғысында айқындалған қағидаларды орындауға;

4) балалардың оқу орнындағы сабаққа баруын қамтамасыз етуге;

5) білім беру ұйымы жұмыскерлерінің ар-намысы мен қадір-қасиетін құрметтеуге міндетті;
Тәрбиеленушінің, ата-аналардың және Кәсіпорын қызметкерлерінің ынтымақтастық қатынастары оның жеке ерекшеліктеріне сәйкес даму бостандығын тәрбиеленушіге ұсынудың есебімен және білім үрдісіндегі қатысушыларының өзара құрметі негізінде құрылады 
23. Қызығушылықтар  бойынша бірлестіктің жұмысына Кәсіпорын басшысының келісімі мен шартының болуын негізгі құрамға есепке алмай, ата-аналар (өзге заңды өкілдер) балалармен бірігіп қатыса алады.
24. Кәсіпорын басқа ұйымдарда және балалардың тұрғылықты жері бойынша бірлестіктерді құра алады.
25. Кәсіпорынның педагогтары балалар үшін қосымша білім беру ұйымдарының үлгі ережелерінің талаптарын қадағалаудың шартында тәрбиелеу-білім үрдісінің тәсілдерін және ұйымдастырудың түрлерін өз бетінше таңдайды. Балаларға арналған қосымша білім беру  педагогымен оқу жоспарларының және білім беру оқу бағдарламаларының есебімен қызығушылықтар бойынша бірлестіктің қызметтік мазмұны. анықталады 
26. Педагогикалық қызметкердің құқықтары

1. Кәсіптік қызметін жүзеге асыру кезінде педагог құқылы:
1) тиісті білім беру деңгейінің мемлекеттік жалпыға міндетті стандартының талаптары сақталған кезде кәсіптік қызметті ұйымдастырудың тәсілдері мен нысандарын еркін таңдауға;
2) лауазымды адамдар және басқа да тұлғалар тарапынан заңсыз араласудан және кедергі келтіруден қорғалуға;
3) білім алушылар, тәрбиеленушілер және олардың ата-анасы немесе өзге де заңды өкілдері тарапынан кәсібіне құрметпен қаралуына және тиісінше мінез-құлық көрсетілуіне;
4) кәсіптік қызметін жүзеге асыру үшін ұйымдастырушылық және материалдық-техникалық қамтамасыз етілуге және қажетті жағдайлардың жасалуына;
5) ғылыми, зерттеу, шығармашылық, эксперименттік қызметті жүзеге асыруға, педагогтік практикаға жаңа әдістемелер мен технологияларды енгізуге;
6) тиісті білім беру деңгейінің мемлекеттік жалпыға міндетті стандартының талаптары сақталған кезде шығармашылық бастамаға, оқыту мен тәрбиелеудің авторлық бағдарламалары мен әдістерін әзірлеуге және қолдануға, оқыту мен тәрбиелеудің жаңа, неғұрлым жетілдірілген әдістерін дамытуға және таратуға;
7) білім беру бағдарламасына сәйкес оқыту мен тәрбиелеудің оқу құралдарын, материалдарын және өзге де құралдарын таңдауға;
8) білім беру бағдарламаларын, оқу жоспарларын, білім беру қызметінің әдістемелік материалдары мен өзге де құрауыштарын, сондай-ақ оқулықтарды, оқу-әдістемелік кешендер мен оқу құралдарын әзірлеуге қатысуға;
9) жұмыс орны бойынша сайланбалы лауазымға сайлануға және оны атқаруға;
10) білім беру сапасын жетілдіруге бағытталған, оның ішінде білім беру ұйымының қызметіне қатысты мәселелерді талқылауға қатысуға;
11) білім беру ұйымын басқарудың алқалы органдарының жұмысына қатысуға;
12) бес жылда бір реттен сиретпей біліктілігін арттыруға;
13) үздіксіз кәсіптік дамуға және біліктілікті арттыру нысандарын таңдауға;
14) біліктілік санатының мерзімінен бұрын берілуіне;
15) Қазақстан Республикасының заңнамасында белгіленген тәртіппен жеке педагогтік қызметке;
16) кәсіптік қызметіндегі табыстары үшін көтермеленуге;
17) «Әскери қызмет және әскери қызметшілердің мәртебесі туралы» Қазақстан Республикасының Заңына сәйкес әскери қызметке шақыруды кейінге қалдыруға;
18) Қазақстан Республикасының заңнамасында айқындалған тәртіппен және шарттарда кәсіптік дағдыларын сақтап-тұру және арттыру үшін «Болашақ» халықаралық стипендиясы бойынша тағылымдамадан өтуге;
19) өзіне қатысты қабылданатын ұйым басшысының актілеріне, әрекеттеріне және шешімдеріне жоғары тұрған лауазымды адамдарға немесе сотқа шағым жасауға;
20) білім алушылар, тәрбиеленушілер және олардың ата-анасы немесе өзге де заңды өкілдері тарапынан ар-намысы мен қадір-қасиетіне құрмет көрсетілуіне;
21) Қазақстан Республикасының заңнамасында көзделген өзге де құқықтарына ие.

2. Педагогтің осы баптың 1-тармағында көзделген құқықтарын жүзеге асыру басқа адамдардың құқықтары мен бостандықтарын бұзбауға тиіс.

27. Педагог қызметкердің міндеттері.

1. Педагог:

1) өз қызметінде тиісті кәсіптік құзыреттерді меңгеруге;

2) оқыту мен тәрбиелеудің педагогтік қағидаттарын сақтауға, оқыту мен тәрбиелеудің сапасын мемлекеттік жалпыға міндетті білім беру стандарттарында көзделген талаптардан төмен емес деңгейде қамтамасыз етуге;

3) өзінің кәсіптік шеберлігін, зерттеу, зияткерлік және шығармашылық деңгейін үздіксіз жетілдіруге, оның ішінде біліктілік санаты деңгейін бес жылда бір реттен кешікпей  арттыруға (растауға);

4) педагогтік әдепті сақтауға;

5) Қазақстан Республикасының заңнамасында белгіленген тәртіппен міндетті мерзімдік медициналық қарап-тексерулерден өтуге;

6) білім алушылардың, тәрбиеленушілердің және олардың ата-анасының немесе өзге де заңды өкілдерінің ар-намысы мен қадір-қасиетін құрметтеуге;

7) балаларды заңға, адамның және азаматтың құқықтарына, бостандықтарына, ата-анасына, үлкендерге, отбасылық, тарихи және мәдени құндылықтарға, мемлекеттік рәміздерге құрмет көрсету, жоғары имандылық, патриоттық, қоршаған ортаға ұқыпты қарау рухында тәрбиелеуге;

8) білім алушылар мен тәрбиеленушілердің өмірлік дағдыларын, құзыреттерін, өздігінен жұмыс істеуін, шығармашылық қабілеттерін дамытуға және саламатты өмір салты мәдениетін қалыптастыруға;

9) білім беру ұйымының басшылығына өмірлік қиын жағдайда жүрген баланың анықталу фактілері туралы дереу хабарлауға;

10) құқық қорғау органдарына және білім беру ұйымының басшылығына қылмыстық не әкімшілік құқық бұзушылық белгілері бар әрекеттерді (әрекетсіздікті) кәмелетке толмағандардың жасау немесе оларға қатысты жасалу, оның ішінде білім беру ұйымынан тыс жерде кәсіптік қызметіне байланысты өзіне белгілі болған фактілер туралы дереу хабарлауға;

11) білім алушылар мен тәрбиеленушілерді оқыту және тәрбиелеу мәселелері бойынша ата-анасына немесе өзге де заңды өкілдеріне консультация беруге міндетті.

2. Педагог білім беру процесін саяси үгіттеу, білім алушылар мен тәрбиеленушілерді саяси, діни немесе өзге де сенім-нанымдарды қабылдауға не олардан бас тартуға мәжбүрлеу үшін, әлеуметтік, нәсілдік, ұлттық немесе діни алауыздықты қоздыру, әлеуметтік, нәсілдік, ұлттық, діни немесе тілдік тиесілік белгісі, дінге көзқарасы бойынша азаматтардың ерекшелігін, астамшылығын не кемшіндігін насихаттайтын, оның ішінде білім алушыларға Қазақстан Республикасының ұлттары мен ұлыстарының тарихи, ұлттық, діни және мәдени дәстүрлері туралы анық емес мәліметтерді хабарлау арқылы үгіттеу үшін, сондай-ақ білім алушыларды Қазақстан Республикасының Конституциясына және Қазақстан Республикасының заңнамасына қайшы келетін әрекеттерге итермелеу үшін пайдалануға құқылы емес.

28. Білімнің бұл ұйымымен қамтылған тәрбиеленушілер үшін және басқа ұйымдардан немесе балалардың ата-аналарынан/заңды өкілдерінен түскен жүгінулері бойынша жұмыс және демалыс күндері білім, сауықтыру және бос уақыт сипатындағы қосымша ақылы қызметтерді кәсіпорын көрсетуге құқылы. Ақылы қызметтерден түскен қаражаттар мамандарға еңбекақыны есептеуге, тауарлық-материалдық құндылықтарды алуға, балаларды оқыту үшін сәйкес даму ортасын құруға бағытталады.  

29. Қазақстан Республикасының «Білім туралы» заңымен белгіленген тәртіпте білім саласында, басқа ведомстволарда, қоғамдық ұйымдарда уәкілетті органның желісі бойынша халықаралық қызметте кәсіпорын қатысуға құқықты.     

30. Бұл ұйымда қосымша біліммен қамтылған балалардың ата-аналары/заңды өкілдері үшін отбасы мен тәрбиеленушіні әлеуметтік-педагогикалық қолдаудың мақсатында кеңес беру пункттері кәсіпорында құрылады (педагог-психологтың кабинетінің жұмысы).  

31. Қосымша білім ұйымың басқаруы дара басшылықтың және ұжымдық басқарудың қағидаттарында құрылады. Ұжымдық басқарудың үлгісі болып педагогикалық, әдістемелік, көркем және қамқоршылық кеңестер болып табылады.    
32. Кәсіпорында құрылымдық бөлімше бар:
«Ақмола облысы білім басқармасының Степногорск қаласы бойынша білім бөлімінің жанындағы Степногорск қаласының балалар-жасөспірімдер шығармашылық орталығы» мемлекеттік коммуналдық қазыналық кәсіпорнының жанындағы «Таңшолпан» жасөспірімдер-жастар орталығы.
Орналасқан жері: 021500 индексі, Қазақстан Республикасы, Ақмола облысы, Степногорск қаласы, 3 шағын аудан, № 49/1 ғимарат. 
4. Кәсіпорынды басқару

33. Ақмола облысының әкімдігі: 


1) Кәсіпорынды құру, қайта ұйымдастыру және тарату туралы шешім қабылдайды;


2) Кәсіпорынның Жарғысын бекітеді, оған өзгерістер мен толықтырулар енгізеді;


3) Кәсіпорынға коммуналдық мүлікті бекітеді; 


4) Кәсіпорынның филиалдар мен өкілдіктер құруына келісім береді;


5) осы Жарғымен және Қазақстан Республикасының басқа заңнамасымен жүктелген өзге де өкілеттіліктерді жүзеге асырады.


34. Тиісті саланың уәкілетті органы:
   
1) Кәсіпорын бюджетінен қаржыландырылатын қызметтің басым бағыттарын және міндетті жұмыс (көрсетілетін қызметтер) көлемін анықтайды;

2) Кәсіпорынның даму жоспарын және оны орындау жөніндегі есептерді қарайды, келіседі және бекітеді;

3) Кәсіпорынның даму жоспарының орындалуын бақылауды және талдауды жүзеге асырады;

4) Кәсіпорын мүлкінің пайдаланылуына және сақталуына бақылауды қамтамасыз етеді;


5) Кәсіпорын мүлкін есепке алуды ұйымдастырады, оны тиімді пайдалануды қамтамасыз етеді;

6) Кәсіпорынның еңбекті төлеу қорының көлемін жыл сайын  орнатады;

   
7) Қазақстан Республикасының заңнамасымен оның құзыретіне қатысты басқа да мәселелерді шешеді.

   
35. Басшыны тағайындау, оны аттестаттаудан өткізу Қазақстан Республикасының заңнамасында белгіленген жағдайды қоспағанда, Қазақстан Республикасының Үкіметі айқындайтын тәртіппен жүзеге асырылады.


36. Тиісті саланың уәкілетті органы Кәсіпорынның басшысымен еңбек қатынастарын Қазақстан Республикасының Еңбек кодексіне сәйкес еңбек шартын жасау арқылы ресімдейді. 


37. Кәсіпорын басшысы дара басшылық қағидасы негізінде әрекет етеді және Кәсіпорын қызметінің барлық мәселелерін Қазақстан Республикасының заңнамасымен және осы Жарғымен анықталатын өз құзіретіне сәйкес дербес шешеді.


38. Басшы:


1) Кәсіпорынның атынан сенімхатсыз әрекет етеді және барлық органдарда оның мүдделерін үсынады
 
2) Қазақстан Республикасының заңнамасымен бекітілген шектерде Кәсіпорынның мүлкіне билік етеді;


3) шарттар және өзге де мәмілелер жасайды;


4) сенімхаттар береді;


5) банктік шоттар ашады;


6) Кәсіпорынның барлық қызметкерлері үшін міндетті бұйрықтар шығарады және нұсқаулар береді;


7) Қазақстан Республикасының Еңбек кодексіне сәйкес, Кәсіпорынның қызметкерлерін жұмысқа қабылдайды және олармен еңбек шарттарын бұзады, мадақтау мен жазалау шараларын қолданады, егер Қазақстан Республикасының заңнамасымен және осы Жарғымен басқаша қаралмаса, оларды жазаға тартады;


8) өзінің орынбасарларын қызметке тағайындау және қызметтен босату    үшін тиісті саланың уәкілетті органына  үміткерлерді ұсынады;


9)  өзінің орынбасарлары мен Кәсіпорынның басқа да басшы қызметкерлерінің құзіретін  белгілейді;


10) дербес жауапкершілікте болады:

- Кәсіпорынның қаржылық-шаруашылық қызметі  мен мүлкінің сақталуына;

- таза табыстың белгіленген  бюджетке бөлігі  уақытылы аударылмағанда; 

- Кәсіпорында сыбайлас жемқорлыққа қарсы іс-әрекетті ұйымдастырғанда; 


11) мемлекеттік қызметтер көрсету сапасын бақылауды жүзеге асырады және ол үшін Қазақстан Республикасының заңдарында белгіленген жауаптылықта болады;

        12) Қазақстан Республикасының заңнамасында көзделген өзге де қызметтерді жүзеге асырады.


39. Кәсіпорын банкрот деп танылған немесе оңалту рәсімі қолданылған және Қазақстан Республикасының оңалту және банкроттық туралы заңнамалық актісінде белгіленген тәртіппен уақытша, банкроттықты немесе оңалтуды басқарушы тағайындалған жағдайларда, оны басқару жөніндегі барлық өкілеттіктер тиісінше уақытша, банкроттықты немесе оңалтуды басқарушыға беріледі. 

5. Кәсіпорынның мүлкі

40. Кәсіпорын мүлкін активтер құрайды, олардың құны оның теңгерімде көрсетіледі. 


41. Кәсіпорынның мүлкі бөлінбейтін болып келеді және салымдар бойынша,  оның ішінде Кәсіпорын қызметкерлерінің арасында да бөлінбейді.


42. Кәсіпорынның мүлкі:  

1) оған меншік иесі берген мүліктен;

2) өз қызметінің нәтижесінде сатып алынған мүліктен (ақшалай табысты қоса алғанда);

3) Қазақстан Республикасының заңнамасымен тыйым салынбаған өзге                  де қаражат көздерінің есебінен қалыптастырылады.


43. Кәсіпорынның қарамағында оның жарғылық мақсаттарында көзделген қызметті қамтамасыз ету үшін оған қажетті не осы қызметтің өнімі болып табылатын мүлік қана бола алады. 


44. Жедел басқару құқығын алу және тоқтату, егер осы Жарғыда өзгеше көзделмесе немесе аталған заттық құқықтың табиғатына қайшы келмесе, Қазақстан Республикасының Азаматтық кодексінде меншік құқығын және өзге            де заттық құқықты алу мен тоқтату үшін көзделген талаптармен және тәртіппен жүзеге асырылады. 


45. Жедел басқарудағы мүлікті пайдаланудың табыстары, өнімі                         мен кірістері, сондай-ақ Кәсіпорын шарттар немесе өзге де негіздер бойынша алған мүлік Қазақстан Республикасының заңнамасында меншік құқығын алу үшін белгіленген тәртіппен Кәсіпорынның жедел басқаруына түседі.


46. Мүлікті жедел басқару құқығы Қазақстан Республикасының заңнамасымен немесе меншік иесінің шешімімен бақаша бекітілмесе, меншік иесі немесе Қазақстан Республикасының заңнамасынан бекілген меншікті кәсіп орын.


47. Кәсіпорынның шарттары негізінде негізгі құралдарына жататын мүлікті иеліктен айыруға, сатып алу-сатуға, айырбастауға, сыйға тартуға құқылы емес.

48.
Кәсіпорынның мүлкіне жедел басқару құқығы иелік құқығын тоқтату үшін Қазақстан Республикасының Азаматтық кодексінің 249- бабымен көзделген негіздер мен тәртіпте, сондай-ақ «Мемлекеттік мүлік туралы» Қазақстан Республикасы Заңының 144, 154, 162 баптарымен қарастырылған жағдайларда тоқтатылады.


49. Осы Жарғының 38-тармағында көзделген жағдайларды қоспағанда, негізгі құралдарға жататын, өзіне бекітіліп берілген мүлікті иеліктен шығаруға немесе оған өзгеше тәсілмен билік етуге, дебиторлық берешекті жергілікті атқарушы органның жазбаша келісімімен ғана беруге және есептен шығаруға құқылы.


50. Кәсіпорын жедел басқару құқығында  бекітілген негізгі құралдарға жатпайтын жылжымалы мүлікке дербес билік етеді.

6. Кәсіпорын қызметін қаржыландыру


51. Кәсіпорынның қызметі  өз табысы және Қазақстан Республикасының бюджет заңнамасында айқындалған тәртіппен алынған бюджет қаражаты есебінен даму жоспарына сәйкес қаржыландырылады.


52. Кәсіпорын таза табысының бір бөлігін тиісті бюджетке аударуды корпоративтік табыс салығы бойынша декларацияны тапсыру үшін белгіленген мерзімнен кейін он жұмыс күнінен кешіктірмей жүргізеді.


53. Кәсіпорын өзі өндіретін өнімді және басқа да материалдарды дербес жүзеге асырады.


54. Қазақстан Республикасының заңнамасында тыйым салынған, Жарғыда көзделмеген қызметті көрсетуден Кәсіпорын алған табыс,сондай-ақ бюджеттен қаржыландыру есебінен құрылған, өткізілетін тауарларға (жұмыстарға, көрсетілетін қызметтерге) белгіленген бағаларды көтеру нәтижесінде алынған табыстар Қазақстан Республикасының заңнамасында айқындалған тәртіппен бюджетке алып қоюға жатады. Мүлікті бухгалтерлік есеп ережелері бойынша тиісті түрде көрсетпей пайдалану фактілері анықталған жағдайда, ол да алып қоюға жатады. 

7. Кәсіпорынның жарғылық капиталы

55. Жарғылық қызметті жүзеге асыру үшін Кәсіпорынның жарғылық капиталы  меншік иесінен басқаруға алынған мүліктен қалыптасады.
8. Кәсіпорынның есепке алуы мен есептілігі


56. Кәсіпорынның бухгалтерлік есебін жүргізу және қаржылық есептілігін жасау Қазақстан Республикасының бухгалтерлік есеп және қаржылық есептілік туралы заңнамасына және кәсіпорынның басшысы бекітетін және ұлттық қаржылық есептілік стандарттарына сәйкес басқару органымен келісілген есеп саясатына сәйкес жүзеге асырылады.


57. Кәсіпорынның жылдық қаржылық есеп беруі бухгалтерлік балансты, табыстар мен шығындар туралы есепті, ақша қозғалысы туралы есепті,                          өз капиталындағы өзгерістер туралы есепті, түсіндірме жазбаны қамтиды. 

9. Кәсіпорынның жауапкершілігі


58. Кәсіпорын өзінің міндеттемелері бойынша өзінің иелігіндегі қаржы қаражатымен жауап береді. Қаржы қаражаты жеткіліксіз болған кезде оның міндеттемелері бойынша тиісті бюджет  қаражатымен әкімшілік- аумақтық бірлік субсидиарлық жауапкершілікке ие болады. 
59. Кәсіпорын мемлекеттің міндеттемелері бойынша жауап бермейді. Ақша жеткіліксіз болған кезде оның міндеттемелері бойынша тиісті бюджет қаражатымен Қазақстан Республикасы немесе әкімшілік- аумақтық субсидиарлық жауапкершілікке ие болады. 
10. Кәсіпорынның қызметкерлеріне еңбекақы төлеу


60. Кәсіпорынның қызметкерлеріне еңбек ақы төлеу жүйесі «Азаматтық қызметшілерге, мемлекеттік бюджет қаражаты есебінен ұсталатын ұйымдардың қызметкерлеріне еңбекақы төлеу жүйесі туралы» Қазақстан Республикасы Үкіметінің 2015 жылғы 31 желтоқсандағы №1193 қаулысымен орнатылады

11. Еңбек ұжымымен өзара қарым-қатынас


61 Арнайы педагогикалық немесе кәсіптік. тиісті бейіндер бойынша білімі бар адамдарға балаларға қосымша білім беруді ұйымдастыруда педагогикалық қызметпен айналысуға рұқсат етіледі.
62,Кәсіпорынның әкімшілігі мен еңбек ұжымы арасындағы өзара қарым-қатынас Қазақстан Республикасының Еңбек кодексіне және ұжымдық шартқа сәйкес айқындалады.

63. Кәсіпорынның жұмыс тәртібі ішкі еңбек тәртібі ережелерімен бекітіледі және Қазақстан Республикасының еңбек заңнамасының нормаларына қайшы келмеуі тиіс. 
12. Кәсіпорынды қайта ұйымдастыру және тарату


64. Кәсіпорынды қайта ұйымдастыру және тарату Құрылтайшының   шешімі бойынша жүргізіледі.


65.Таратылған Кәсіпорынның кредиторлардың талаптарын қанағаттандырғаннан кейін қалған мүлкін Құрылтайшы қайта бөледі.


66. Таратылған Кәсіпорынның несие берушілердің талаптарын қанағаттандырғаннан кейін қалған ақшасы Кәсіпорынның мүлкін сату нәтижесінде алынған қаражатты қоса алғанда, тиісті бюджеттің кірісіне есептеледі.

13. Жарғыға өзгерістер мен толықтырулар енгізу тәртібі

67. Коммуналдық Кәсіпорынның Жарғысына өзгерістер                                        мен толықтыруларды Құрылтайшы енгізеді.

Басшы   ___________________________________  ______________________
 

                              Т.А.Ә.


                   қолы

